
					এই পাতাটির মুদ্রণ সংশোধন করা প্রয়োজন। 
Sot R আয়ুৰ্বেদ-শিক্ষা ।
"প্লীহারিরস। প্লীহা বা যকৃৎ বৃদ্ধিপ্রাপ্ত হওয়ায় কোষ্ঠবদ্ধতা এবং প্লীহা
স্থূলাকার ও কঠিন হইলে অথচ তাহাতে অল্প বেদন থাকিলে অর্থাৎ কফজ প্লীহায় রোগীকে এই ঔষধের একবাটী প্রাতে সেবন করাইবে । বাতজি অৰ্শঃ এবং বাতজ প্লীহা ও যকৃৎরোগে এই ঔষধ প্রয়োগ করা যাইতে পারে, গুল্মরোগ, শূল, উদাবার্ত্ত এবং শ্বাসকাসার্ত্ত রোগীকেও বিরোচনার্থ এই ঔষধ রোগের প্রবলতানুসারে সেবন করান যায়। আমবাত রোগে কোষ্ঠকাঠিন্যঅবস্থায় এই ঔষধ প্রয়োগে উপকার দর্শে। রোগীর দাস্ত অধিক হইলে প্রত্যহ সেবন করান কর্ত্তব্য নহে। অনুপান-আন্দাররস ও মধু।
প্লীহারিরস। পারদ, গন্ধক, সোহাগার খৈ, বিষ, শুঠ, পিপুল, মরিচ, হরীতকী, আমলা খণ্ড বহেড়া ইহাদের প্রত্যেকে ১ তোলা ; শোধিত জয়পালবীজ ও তোলা, এই সমুদয় একত্র করিয়া পলাশের ছালের রসে মর্দনপূর্বক ছায়ায় শুষ্ক করিবে। বটী ১ রতি।
লৌহমৃত্যুঞ্জয়ারস । প্লীহা বা যকৃৎ বৃদ্ধি বশতঃ কোষ্ঠবদ্ধতা দৃষ্ট হইলে রোগীকে এই ঔষধ প্রাতে সেবন করাইবে। প্লীহোদর ও যকৃন্দালু্যদরে শোথ প্রকাশ পাইলে অথবা প্লীহা ও যকৃতে বিদ্রধি ( স্ফোটক ) জন্মিলে, সেই অবস্থায় এই ঔষধ প্রযোজ্য। অগ্রমাংস বৃদ্ধিপ্রাপ্ত হইলেও এই ঔষধ সেবন করান যাইতে পারে। অনুপান-পিপুলচুর্ণ ও মধু অথবা আদাররস ও মধু।
লৌহযুতু্যুঞ্জয়ারস। পারদ, গন্ধক, লৌহ,অভ্র, মনঃশিলা, তাম্র, কুচিলা, কড়িভস্ম, তুতে, শঙ্খভস্ম, রসাঞ্জন, জায়ফল, কটকী, যবক্ষার, সাচিক্ষার, শোধিত জয়পালবীজ, গুঠি, পিপুল, মরিচ, হিং ও সৈন্ধব লবণ, এই সকল দ্রব্য সমভাগে চূর্ণ করিয়া হুড়হুড়ের রসে মর্দন করিয়া যথাক্রমে ৭ বার ভাবনা দিবে ; অনস্তর ছড়াছাড়ের রসে মর্দন করিয়া ২ রতি বটী কৱিবে ।
যকৃৎ প্লীহারীলৌহ। যকৃৎ বা প্লীহা বৰ্দ্ধিত হওয়ায় কোষ্ঠবদ্ধতা
প্রকাশ পাইলে, এই ঔষধ প্রাতে রোগীকে সেবন করাইবে । প্লীহা বা যকৃৎ বৃদ্ধিপ্রাপ্ত হইয়া দীর্ঘকাল পর্য্যন্ত পাণ্ডুতা ও জ্বর প্রকাশ পাইলে এবং উদর রোগে (প্লীহােদর বা যকৃন্দালুন্দিরে ) হস্ত পদাদিতে শোথ প্রকাশ পাইলে, কোষ্ঠকাঠিন্য অবস্থায় এই ঔষধ সেবন করাইবে। রোগীর কোষ্ঠবলানুসারে প্রত্যহ বা ২১ দিন অন্তর সেবন করান। যাইতে পারে। অনুপান-জল বা
আদার রস ।

		 এই পাতা শেষ সম্পাদিত হয়েছে ০৮:১৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

